
pro dispensatione nit geben, und fur die collation so mann vormals in licentiatura ge-
geben ein prandium machen, wie oben pro baccalaureatu angetzeygt ist, sollen aber
dannoch ein itzlichen doctorem irer facultet mit eyner teusen zcugker von eynem pfunde
vorehren.

In doctoratibus der heyligen schrifft sollenn dye vesperien abgethan seyn und 5
sall mit dem prandio also gehalden werden, das mann alle dieihenigenn, so mann vor
alders geladen, nachmals laden sall, und ausgeslossen den kese, sall mann nit mehr dan
~sechs essen, zeweyerley byer und- zeweyerley slechten weyn und uberall ein lagel
suessen weyn geben.

Mitt den iocalien sall es wie vor alders gehalden werden. 10

Item ein doctorande inn der heyligen schrifft sall den promotoribus achtzehen
alde schogk und den famulis universitatis funff gulden wie vor alders gebenn.

Item so inn dieser facultet actus promotionis vorhanden, sollen inn demselbigen
actu dye doctores derselbigen facultet den vorgangk habenn.

Item es sollen auch dyeihenigen so in dieser facultet nicht promovirt, heymlich 15
zu derselbigen zcu resumiren ader auch offentlich zu lesen nicht zugelassen werden.

Item baccalaureandi theologie, sie sein assumpti ader formati, sollen nit vorbun-
den seyn zcu sweren das sie geystlich werden wollen, sundern alleyne dye sollen solchs
sweren, so licentiaten werden ader doctoratum nehmen wollen.

Item es sollen in promotionibus so vil promovenden als sich der zusampne vor- 20
sameln zugelassen werden. o

Und das wir von gots gnaden (icorge hertzog zeu Sachssen, landtgraff in
Doringen und marggraff zu Meyssen, alle und itzliche obbeschriebene punct und
artickel, dermassen wie angetzaygt, doch vorbeheltlich unser voranderunge, vor-
besserunge und vormynnerunge stethe, vehste und unvorbruchlich wollen gehalden, 25
haben wir zeu urkunde dyeselbigen mit unserm hirunden auffgedrucktem secret lassen
besiegeln.  Gescheen und gegebenn zeu Leyptzk dinstags nach Andree apostoli anno
domini xv° xxir’,

Zcu vormergken wie es hinfur mit den promotionibus in beyden rechten sal ge-
haltenn werden.

Baccalaureanden im rechtenn .

Item wann eyner baccalaureus in iure werden wil, | der sall dem rectori universi- 35
tatis, decanis quatuor | facultatum, auch allen doctoribus, licentiatenn | und baccalaureen,
so arguiren derselbigen facultet, ein zcymlich prandium zu geben schuldig sein, darinne
mann ausserhalben des keses nicht mehr dan funff essen, eynerley schlecht weyn und
zeweyerley bier geben soll.



